
Á fundum velferðar- og mannréttindaráðs, skipulags- og umhverfisráðs og skóla- og frístundaráðs var þeirri ákvörðun beint til 
bæjarráðs að stofnaður yrði stýrihópur, sem og vinnuhópur, um uppbyggingu Samfélagsmiðstöðvar. Á fundi bæjarráðs þann 10. 
febrúar 2022 voru fyrirliggjandi drög að erindisbréfi stýrihóps, vegna fyrirhugaðrar uppbyggingar Samfélagsmiðstöðvar að 
Dalbraut 8, lögð fram og samþykkt. 

Með erindisbréfi var hópnum falið „að leggja fyrir tillögur á sameiginlegum fundi bæjarráðs, skipulags- og umhverfisráðs og 
velferðar- og mannréttindaráðs ásamt öðrum hagsmunaaðilum eigi síðar en 2. apríl 2022.“

Markmið stýrihópsins 
Að halda utan um uppbyggingu samfélagsmiðstöðvar á Dalbraut 8 í samstarfi við framkvæmdaraðila. Dalbraut 8 mun hýsa 
Fjöliðjuna, Frístundamiðstöðina Þorpið og Endurhæfingarhúsið Hver. Vinnuheiti verkefnisins;  Samfélagamiðstöðin Dalbraut 8.

Hlutverk og helstu verkefni stýrihóps: 

 Vera í reglulegri samvinnu við hönnuð Samfélagsmiðstöðvar
 Funda með notendum Samfélagsmiðstöðvar og öðrum hagsmunaaðilum
 Að leggja fram tillögu um fullgerða hönnun og útboðsgögn fyrir Akraneskaupstað
 Að leggja fram kostnaðaráætlun um heildarframkvæmd
 Annað sem kann að skipta máli

Fulltrúar í stýrihóp:
Kjörnir fulltrúar voru tilnefndir

 Kristinn Hallur Sveinsson formaður f.h. meirihluta
 Einar Brandsson f.h. minnihluta



Eftir kosningar í maí 2022 urðu breytingar á kjörnum fulltrúum
 Kristinn Hallur Sveinsson formaður f.h. meirihluta
 Ragnar B. Sæmundsson f.h. minnihluta

Sviðsstjórum velferðar- og mannréttindasviðs, skipulags- og umhverfissviðs og fræðslu og skóla- og frístundaráðs var falið að skipa 
embættismenn í stýrihópinn og voru eftirtaldir skipaðir:

 Ásbjörn Egilsson verkefnastjóri hjá skipulags- og umhverfissviði
 Svala Hreinsdóttir sviðsstjóri velferðar- og mannréttindasviðs
 Valgerður Janusdóttir sviðsstjóri skóla- og frístundasviðs

Á vinnutíma stýrihóps tóku nýjir sviðstjórar velferðar- og mannréttindasviðs sæti, fyrst Sveinborg L. Kristjánsdóttir og síðan 
Hildigunnur Árnadóttir. Einnig tók nýr sviðsstjóri skóla- og frístundasviðs sæti Dagný Hauksdóttir.

Vinnuhópur
Í vinnuhópnum voru auk sviðsstjóra velferðar- og mannréttindasviðs og skóla- og frístundasviðs, Ásbjörn Egilsson, Sveinborg L. 
Kristjánsdóttir, Heiðrún Janusardóttir og forstöðumenn Hver, Fjöliðju og Þorpsins.

Áfangaskipting uppbyggingar Samfélagsmiðstöðvar

1.áfangi
Forgreining hönnunar 
með hagsmunaaðilum

2. áfangi
Ytri hönnun 
Samfélagsmiðstöðvar 
með hagsmunaaðilum

3. áfangi
Innri hönnun 
Samfélagsmiðstöðvar 
með hagsmunaaðilum



1. áfangi Forgreining hönnunar með hagsmunaaðilum

Á fundi Stýrihóps þann 22. apríl 2022 var tekin ákvörðun um að fá verkefnastjóra að 1. áfanga uppbyggingar með það að leiðarljósi 
að ná rýnivinnu með öllum hagsmunahópum. Var Unni Helgu Kristjánsdóttur hjá Strategíu fengið það hlutverk, en hún leiddi störf 
verkefnahóps sem skipaður var, utan hennar; sviðsstjóra skóla og frístundasviðs, sviðsstjóra velferðar- og mannréttindasviðs auk 
verkefnastjóra frístunda og forvarna. Með vinnuhópnum störfuðu einnig forstöðumenn Fjöliðjunnar, Endurhæfingarhússins Hver 
og Þorpsins.

Ytri fagaðilar sem veittu verkefninu stuðning og ráðgjöf:
Ruth Jörgensdóttir Rauterberg þroskaþjálfi og aðjúnkt við HÍ
Inga Björk Margrétar Bjarnadóttir, verkefnastjóri hjá  Þroskahjálp
Sunna Dögg Ágústsdóttir,  verkefnastjóri ungmennaráðs Þroskahjálpar
Sara Dögg Svanhildardóttir, verkefnastjóri hjá Þroskahjálp
Anna Lára Steindal, verkefnastjóri hjá  Þroskahjálp

Markmið þessa áfanga var að
1. Skapa vettvang fyrir hagaðila til að leggja fram sína framtíðarsýn um þarfir starfseminnar
2. Ná fram sameiginlegri sýn á hugmyndafræðilegan grunn fyrir Samfélagsmiðstöð, hvað snertir hlutverk hennar og ávinning 

fyrir notendur þjónustunnar og samfélagið.
3. Gera þarfagreiningu á þörfum notenda sem notuð verður sem grunnur að 2. áfanga verkefnisins sem snýr að hönnun 

húsnæðisins. 
Unnur Helga Kristjánsdóttir kynnti lokaskýrslu 1. áfanga (fylgiskjal 1)1  á fundi stýrihóps verkefnisins þann 12. desember 2022. Í 
kjölfarið var skýrslan kynnt í velferðar- og mannréttindaráði 21. desember 2022 og skóla-og frístundaráði 16. janúar 2023 og í 
framhaldinu í notendaráði auk annarra ráða og nefnda.

1 Fylgiskjal 1- Lokaskýrsla 1. Áfanga. Samfélagsmiðstöð Akraness: Forgreining hönnunar, niðurstöður kynninga og samráðsferlis





Fundir stýrihóps um Samfélagsmiðstöð 2022-2023

1. Fundur 21. mars 
2022

Stýrihópur fór yfir verkefni hópsins samkvæmt erindisbréfi. Drög að tímalínu verkefnisins verður 
lögð fyrir næsta fund.

2. Fundur 22. apríl 
2022

Stýrihópur fól sviðsstjóra frekara samtal með fulltrúum Strategíu varðandi hlutverk 
verkefnastjórnunar.

3. Fundur 28. apríl 
2022

Farið yfir deiluskipulagsuppdrátt að Dalbraut 8

4. Fundur 13. maí 
2022

Ruth J. Rauterberg þroskaþjálfi og aðjúnkt við HÍ og Unnur Helga Kristjánsdóttir kynntu drög að 
verkefnalýsingu og tímasetningu samráðs við alla hagaðila.

5. Fundur 23. júní 
2022

Farið yfir tímalínu samráðs og funda með hagaðilum og hún samþykkt.

6. Fundur 29. ágúst 
2022

Unnur Helga Kristjánsdóttir ráðgjafi Strategía ehf. Sat fundinn. Farið yfir áætlun um samráð við 
hagaðila.

7. Fundur 4. 
nóvember 
2022

Unnur Helga Kristjánsdóttir ráðgjafi Strategía ehf. Sat fundinn. Farið yfir stöðu kynninga- og 
samráðsfunda með hagaðilum.

8. Fundur 12. 
desember 
2022

Unnur Helga Kristjánsdóttir ráðgjafi Strategía ehf. Sat fundinn. Farið yfir lokadrög 
skýrslu/þarfagreiningar fyrir Samfélagsmiðstöð.

9. Fundur 1. mars 
2023

Andrúm Arkitektar kynntu fyrstu drög að hönnun Samfélagsmiðstöðvar, sem unnin var á 
grundvelli fyrirliggjandi þarfagreiningar og samtala við alla hagaðila.

10. Fundur 8. mars 
2023

Andrúm Arkitektar kynntu drög fyrir forstöðumönnum Fjöliðju, Hver og Þorpsins. 
Forstöðumönnum falið að fara yfir hönnunina með sínu starfsfólki. Heimsókn hönnuða á 
starfsstöðvar skipulögð.

11. Fundur 30. mars 
2023

Fundur haldinn í Þorpinu ásamt forstöðumönnum þar sem farið var yfir stöðu mála í kjölfar 
heimsókna hönnuðar á starfsstöðvar.

12.   
Fundur

13.apríl 
2023

Hönnuður fór yfir uppfærða hönnun Samfélagsmiðstöðvar í kjölfar heimsókna í Þorpið, Fjöliðjuna 
og Hver að teknu tilliti til tillagna og ábendinga. Kynningafundir fyrir starfstöðvar ræddir. 
Forstöðukona Hver óskar ekki eftir sérstökum kynningarfundi, hún upplýsir starfsmenn 
jafnóðum. Kynningafundir settir niður fyrir Fjöliðju og Þorpið.

13. Fundur 19. apríl 
2023

Vinnuhópur um Samfélagsmiðstöð fundar til að yfirfara ábendingar starfsmanna í Þorpinu, Hver 
og Fjöliðju varðandi hönnun.

14. Fundur 17. maí 
2023

Stýrihópur fundar ásamt forstöðumönnum og hönnuði. Farið yfir uppfærða hönnun miðað við 
breytingatillögur forstöðumanna á síðasta fundi. Forstöðumönnum falið að kynna 
hönnunartillögu fyrir sínu starfsfólki.

15. Fundur 25. maí 
2023

Farið yfir uppfærða hönnun að teknu tilliti til athugasemda forstöðumanna.



16. Fundur 6. júní 
2023

Farið yfir uppfærða hönnun út frá tillögum forstöðumanna frá síðasta fundi. Afráðið að kynna 
hönnunartillögu fyrir starfsfólki og notendum Þorpsins, Fjöliðju og Hver. Jafnframt kynna tillögu í 
ungmenna – og notendaráði sem og fagráðum Akraneskaupstaðar.

17. Fundur 28. júní 
2023

Farið yfir nýjustu teikningar og breytingar með tilliti til athugasemda forstöðumanna. 

18. Fundur 5. júlí 
2023

Hönnuður fer yfir nýjustu breytingar á hönnun. Niðurstaða forstöðumanna og stýrihóps að 
hönnunin sé komin á lokastig. Forstöðumenn Þorpsins og Hver hafa lokið kynningu á sínum 
starfsstöðum. Kynning verður fyrir starfsfólki í Fjöliðju af hálfu hönnuðar og stýrihóps.

Samráðs- og kynningarfundir um Samfélagsmiðstöð 2022 – 2023

1. Fundur 20. júní 
2022

Fundur með stjórnendum starfsstöðva Fjöliðju, Hver og Þorpsins. Kynning á verkefninu og svo 
kynningar stjórnenda hverrar starfsstöðvar um eðli starfseminnar og þarfir. Hugarflug um hlutverk 
Samfélagsmiðstöðvar, þarfir notenda og áskoranir.
Ruth Jörgengsdóttir þroskaþjálfi og aðjunkt við HÍ, Inga Björk Margrétar Bjarnadóttir og Anna Lára Steinadal hjá 
hjá Landssamtökunum Þroskahjálp sátu einnig fundinn.

2. Fundur 16. 
september 
2022

Fundur með starfsfólki Endurhæfingarmiðstöðvar Hver og Starfsendurhæfingar. Skipt var upp í hópa 
þar sem rætt var um þrjár spurningar: Hvað þarf sérstaklega að hafa í huga varðandi húsnæðið og 
aðbúnað til að koma til móts við þarfir notenda og starfsfólks á þinni starfsstöð?/ Hvaða tækifæri 
sérð þú með uppbyggingu samfélagsmiðstöðvar fyrir þína starfsstöð og samfélagið á Akranesi í heild?
/Hvaða áskoranir eða áhættu sérð þú við uppbyggingu samfélagsmiðstöðvar fyrir þína starfsstöð og 
samfélagið í heild á Akranesi? 

3. Fundur 29. október 
2022

Fundur með starfsfólki Frístundamiðstöðvar Þorpsins. Skipt var upp í hópa þar sem rætt var um þrjár 
spurningar: Hvað þarf sérstaklega að hafa í huga varðandi húsnæðið og aðbúnað til að koma til móts 
við þarfir notenda og starfsfólks á þinni starfsstöð?/ Hvaða tækifæri sérð þú með uppbyggingu 
samfélagsmiðstöðvar fyrir þína starfsstöð og samfélagið á Akranesi í heild?/Hvaða áskoranir eða 
áhættu sérð þú við uppbyggingu samfélagsmiðstöðvar fyrir þína starfsstöð og samfélagið í heild á 
Akranesi? Ruth Jörgengsdóttir þroskaþjálfi og aðjunkt við HÍ sat einnig fundinn.

4. Fundur 3. október 
2022

Fundur með leiðbeinendum Fjöliðju. Skipt var upp í hópa þar sem rætt var um þrjár spurningar: Hvað 
þarf sérstaklega að hafa í huga varðandi húsnæðið og aðbúnað til að koma til móts við þarfir notenda 
og starfsfólks á þinni starfsstöð?/ Hvaða tækifæri sérð þú með uppbyggingu samfélagsmiðstöðvar 
fyrir þína starfsstöð og samfélagið á Akranesi í heild?/Hvaða áskoranir eða áhættu sérð þú við 
uppbyggingu samfélagsmiðstöðvar fyrir þína starfsstöð og samfélagið í heild á Akranesi? 

5. Fundur 24. október 
2022

Fundur með starfsfólki Fjöliðju. Starfsfólki var skipt upp í hópa með ritara, þar sem fjallað var um 
þrjár grunnspurningar ásamt undirspurningum til stuðnings; Hvað er gott við Fjöliðjuna núna?/ 
Hvernig kemur þú í vinnuna?/Langar þig í skóla, nám eða að læra nýja atvinnu?/Hvað finnst þér um 
að Fjöliðjan fari í nýtt hús og að því verði deilt með öðrum?



Ruth Jörgengsdóttir þroskaþjálfi og aðjunkt við HÍ, Inga Björk Margrétar Bjarnadóttir og Anna Lára 
Steinadal hjá hjá Landssamtökunum Þroskahjálp sátu einnig fundinn.

6. Fundur 31. – 4. 
nóvember 
2022

Fundur með 5. bekk og uppúr: unnið var í hópavinnu með spurningar tengdum frístundastarfi á 
Barnaþingi sem haldið var 3-4 nóvember.  
Ruth Jörgengsdóttir þroskaþjálfi og aðjunkt við HÍ sat einnig fundinn.

7. Fundur 11. 
nóvember 
2022

Fundur með notendum Endurhæfingarmiðstöðvar Hver og starfsendurhæfingar. Notendum skipt 
upp í hópa þar sem fjallað var um þrjá flokka spurninga: Hvað þarf Samfélagsmiðstöð að hafa til að 
mæta þörfum notenda/ Hvaða tækifæri eru fyrir notendur í uppbyggingu Samfélagsmiðstöðvar/ 
Hvaða áskoranir eru við uppbyggingu Samfélagsmiðstöðvar fyrir notendur.

8. Fundur 21. 
nóvember 
2022

Fundur með nemendum á starfsbraut FVAVar nemendum skipt upp í hópa þar sem fjallað var um 
þrjá flokka spurninga: Vinna- framtíðarplön/ Frítíminn/ Hvað þarf að vera í Samfélagsmiðstöð. 
Ruth Jörgengsdóttir þroskaþjálfi og aðjunkt við HÍ sat einnig fundinn.

9. Fundur 16. janúar 
2023

Fundur notendaráðs. Unnur Helga Kristjánsdóttir, verkefnastjóri, kynnti skýrslu 1. áfanga um 
þarfagreiningu: kynningar og samráð um Samfélagsmiðstöð og forgreiningu hönnunar. Formaður 
stýrihóps og aðalmaður sátu fundinn og svöruðu spurningum. 

10. Fundur 23. janúar 
2023

Fundur með foreldrum barna og ungmenna. Aðilar frá Þroskahjálp sátu fundinn. Sara Dögg 
Svanhildardóttir hélt erindi um atvinnuþátttöku fatlaðra, kynslóðaskipti og þróun. Aðeins tveir 
foreldrar mættu til fundar.

11. fundur 15. mars 
2023

Fundur með forstöðumönnum. Fyrsta umræða um teikningar. Heimsóknir hönnuða áætlaðar í 
starfsstöðvar fimmtudaginn 16. mars. M.a. rætt um mikilvægi lokaðra hirslna sem unnt væri að 
geyma búnað sem fylgir starfseminni. Rætt um fellivegg í fjölnotarýmum til að auka fjölbreytileika 
nýtingar.

12. Fundur 16. mars 
2023

Heimsókn hönnuðar á starfsstöðvar ásamt aðilum úr stýrihópi.
10:00  Fjöliðja
10:45  Hver
11:30  Þorpið

13. Fundur 27. apríl 
2023

Vinnufundur stýrihóps og hönnuðar í Fjöliðjunni með forstöðumanni og leiðbeinendum. Teikningar 
voru rýndar og leiðbeinendur komu á framfæri ábendingum.

14. Fundur
27. apríl 
2023

Fundur notendaráðs. Ásbjörn Egilsson verkefnastjóri á U&S kynnti nýjustu teikningar arkitekts hjá 
Andrúm. Formaður stýrihóps og aðalmaður sátu fundinn og svöruðu spurningum. Lýsti notendaráð 
ánægju sinni með fyrirliggjandi teikningar.

15. Fundur 8. júní 2023 Fundur stýrihóps og hönnuðar með leiðbeinendum í Fjöliðunni þar sem farið var yfir teikningar.

16. Fundur 13. júní 
2023

Fundur stýrihóps með starfsmönnum Fjöliðju þar sem kynntar voru 3D teikningar 
Samfélagsmiðstöðvar.

17. Fundur 12. 
september 
2023

Fundur stýrihóps, bæjarstjóra og hönnuðar með starfsfólki og leiðbeinendum Fjöliðjunnar. Hönnuður 
kynnti lokahönnun Samfélagsmiðstöðvar að loknum uppbyggingaráfanga 2. Fundurinn var jákvæður 
og komu fram góðar hugmyndir frá starfsfólki Fjöliðjunnar um Samfélagsmiðstöð og hönnun innra 
rýmis.



18. Fundur 1. 
nóvember 
2023

Fundur notendaráðs. Kristinn Hallur Sveinsson formaður fór yfir nýjustu teikninguna af  
Samfélagsmiðstöð. Notendaráð um málefni fatlaðs fólks á Akranesi lýsir yfir ánægju með uppfærða 
teikningu þar sem tekið hefur verið tillit til ábendinga forstöðumanna, leiðbeinanda, starfsmanna og 
notenda þeirra stofnanna sem fyrirhugað er að muni flytja starfsemi sína í samfélagsmiðstöðina. 
Notendaráð leggur mjög þunga áherslu á það við bæjarstjórn Akraness að upphaflegur tímarammi 
haldi.

2. áfangi Ytri hönnun Samfélagsmiðstöðvar

2. áfangi verkefnisins, hófst formlega þann 1. mars 2023. Stýri-  og vinnuhópur funduðu til að byrja með sitt í hvoru lagi ásamt 
hönnuði. Í apríl var tekin ákvörðun um að stýrihópur og vinnuhópur (forstöðumenn starfsstöðva) myndu funda sameiginlega með 
hönnuði um ytri hönnun húsnæðisins.

Í kjölfar hvers fundar sendi hönnuður uppfærðar teikningar, miðað við þær athugasemdir og ábendingar sem komu fram af hálfu 
forstöðumanna. Var forstöðumönnum falið að fara yfir teikningar jafn óðum á sínum starfsstöðvum, fá fram frekari umræðu og 
rýningu í sínum hópum og koma þeim á framfæri á næsta fundi.

Á fundi stýrihóps, bæjarstjóra og hönnuðar með starfsfólki og leiðbeinendum Fjöliðjunnar þann 12.09.2023 komu fram 
mikilvægar ábendingar frá starfsfólki Fjöliðjunnar um Samfélagsmiðstöð og hönnun innra rýmis;

1. Bent var á mikilvægi þess að hugsa fyrir skjóli til að tryggja starfsfólki í hjólastól auðvelt aðgengi
2. Ábending um að hafa sér merkt stæði fyrir bíla Fjöliðju

a. Til útfærslu í þriðja áfanga hönnunar
3. Bent á mikilvægi aðkomu starfsfólks Fjöliðjunnar að 3. áfanga verkefnisins, við hönnun á innra rými

a. Til að mynda með skipulögðum vinnufundi, þar sem starfsfólki Fjöliðju væri skipt niður í smærri hópa til að fá fram 
tillögur að hönnun rýma í Samfélagsmiðstöð.



Greinargerð stýrihóps

Stefnt  er  að  því  að  Samfélagsmiðstöð  rísi  á  1. hæð  á  Dalbraut  8.  Á  efri  hæðum  verða  íbúðir. Byggingaréttur á húsinu 
verður boðinn út, með þeim hætti að Akraneskaupstaður fái ríflega fokhelt rými á 1.hæð. Akraneskaupstaður mun fá hönnuð til 
að fullhanna rýmið til útboðs. 

Áhersla er lögð á að fyrirhuguð Samfélagsmiðstöð verði aðlaðandi í umhverfi sínu, og styrki bæjarmyndina á Dalbrautinni. 
Samfélagsmiðstöð er fyrir fólkið í samfélaginu, og þarf byggingin því að bjóða fólk velkomið. 

Hugað var vel að ytra tungumáli byggingarinnar, stór gluggabönd, mjúkir og hlýir litatónar, ákveðinn en léttur hrynjandi í útliti 
með léttu uppbroti við innganga, ásamt gróðurbeðum meðfram byggingunni. Til að Samfélagsmiðstöðin skeri sig úr íbúðum á efri 
hæðum er lagt til að jarðhæðin verði klædd grænum flísum að utan, en efri hæðir verða í brúnleitari tónum.  

Inngöngum hagaðila miðstöðvarinnar hefur verið haganlega fyrirkomið á þremur hliðum byggingarinnar. Jarðhæðin er björt og 
opin og hugað var vel að tengingu við dagsbirtu, m.a. með stórum gluggabilum á útveggjum, ásamt innigarði í tengslum við matsal 
og hjartasvæði sem og stórum þakgluggum. 

Innra skipulag miðstöðvarinnar er skýrt og býður upp á sveigjanleika í starfseminni, þar sem fjölnotarýmin eru öll aðgengileg frá 
sameiginlegum rýmum.  Á þaki Samfélagsmiðstöðvarinnar er gert ráð fyrir þakgarði, sem verður aðgengilegur frá jarðhæð um 
breiða gróðri vaxna skábraut, undir skábrautinni verða reiðhjólastæði.

Lokaorð

Fullbyggð Samfélagsmiðstöð mun hýsa þrjár starfsstöðvar Akraneskaupstaðar sem allar hafa verið í annað hvort óhentugu eða 
óviðunandi húsnæði til lengri eða skemmri tíma. Í húsnæði Samfélagsmiðstöðvar verða einnig fjölnotarými sem skapa tækifæri 
til útvíkkunar á starfsemi húsnæðisins og fjölbreytta samfélagslega nýtingu. 



Tvær starfsstöðvar, Fjöliðjan og Hver, eru nú í leiguhúsnæði að Smiðjuvöllum 28 sem leysir þeirra aðstöðuvanda tímabundið þar 
til unnt verður að flytja starfsemina í húsnæði Samfélagsmiðstöðvar. Þorpið er til húsa við Þjóðbraut 13 en fyrir liggur að þær 
húsnæðisaðstæður henta ekki þeirri starfsemi sem þar er.

Vinna stýrihóps um mótun Samfélagsmiðstöðvar hefur verið mikið lærdómsferli og samstarfið gefandi.  Þegar farið er yfir ferlið 
má sjá að víðtækt samráð hefur átt sér stað við alla hagaðila sem er grundvallaratriði í framkvæmd af þessu tagi. Útgangspunktur 
2. áfanga var að tryggja þétt samstarf stýrihóps, forstöðumanna starfsstöðva og hönnuðar og tryggja þannig að sjónarmið allra 
hagaðila kæmu fram og að unnið væri jöfnum höndum að hönnun Samfélagsmiðstöðvar. Er það mat stýrihóps að það markmið 
hafi gengið eftir. Sama nálgun mun verða höfð að leiðarljósi í 3. áfanga uppbyggingar Samfélagsmiðstöðvar.

Hönnuður brást á lausnamiðaðan hátt við öllum þeim athugasemdum og tillögum að breytingum sem fram komu á 
samráðsfundum stýrihóps og forstöðumanna sem og á samráðsfundum með þjónustunotendum og starfsfólki. Leiddu þær lausnir 
til farsællrar útkomu fyrir alla hagaðila.   

Það er trú stýrihóps að uppbygging Samfélagsmiðstöðvar verði framfaraspor í þjónustu Akraneskaupstaðar sem og fyrir 
samfélagið í heild sinni þar sem hugsjónin um samfélag fyrir öll verði að veruleika.

